
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
লজ্জা

যাবার সময় নীলাঞ্জনা বলেছিল—
সে চলে আসবে।

বলেছিল—

আজ না গেলেই নয় ঠাক্মা!

তুমি দেখো, সন্ধ্যের মুখেই ফিরে আসব।

আমি'ত একা নই,

আরো কত লোকইত যাচ্ছে,
কোনো ভয় নেই।

পথঘাট সব চিনি,

তুমি ভাবনা কোরো না।

লাল টাঙাইল শাড়ী জুড়িয়ে

বেণী দুলিয়ে বলে গেল
ঠিক ফিরে আসব।


সেদিন সন্ধ্যায় নয়,

গভীর রাতের নিস্তব্ধতা ভেদ করে

পৈশাচিক উল্লাসে মত্ত কয়েকজন
নীলাঞ্জনাকে ফিরিয়ে দিয়ে গেল তার বাড়ীর দরজায়।

হ্যারিকেনের আলোয় তার ক্ষতবিক্ষত মুখ আর দেহ দেখে

আঁতকে উঠলো ঠাক্মা।

চীৎকার করে উঠলো—

কারা এমন সর্বনাশ করলিরে বাপ—

ভষ্ম হয়ে যা তারা

বাজ পড়ুক তাদের মাথায়! অবিরাম কাঁদতে লাগলো ঠাক্মা।

যারা তাকে এনেছিল

অন্ধকারে তারা তেমনি করে পালিয়ে গেল।

	        এই পাতাটি অন্য কোনো ভাষায় উপলব্ধ নয়।

